
				এই পাতাটির মুদ্রণ সংশোধন করা প্রয়োজন। 
ԳԵ ংলা সাময়িক সাহিত্য
সালের বৈশাখ মাসে 'রহস্ত-সন্দর্ভ “নবপৰ্ব্বাবলী” বাহির হয় ; ইহা এক বৎসর চলিয়াছিল ।
১৮৬। গ্রামবাৰ্ত্তাপ্রকাশিকা । ( মাসিক. ) এপ্রিল ১৮৬৩ محمي"
১২৭০ সালের বৈশাখ মাসে কুমারখালি বাংলা পাঠশালার পণ্ডিত হরিনাথ মজুমদার (কাঙ্গাল হরিনাথ) এই পত্রিকাখানি প্রকাশ করেন। তিনি র্তাহার অপ্রকাশিত ডায়েরিতে লিখিয়াছেন—“গ্রামবার্তা-প্রকাশিক সংবাদপত্রিকার দ্বারা গ্রামের অত্যাচার নিবারিত ও নানা প্রকারে গ্রামবালীদিগের উপকার সাধিত হইবে এবং তৎসঙ্গে মাতা বঙ্গভাষাও সেবিতা হইবেন, ইত্যাদি নানা প্রকার আশা করিয়া.গ্রামবাৰ্ত্ত প্রকাশিকার কার্য্য আরম্ভ করিলাম।” পত্রিকার কণ্ঠে নিম্নলিখিত শ্লোকটি শোভা পাইত, শ্লোকটি গিরিশচন্দ্র বিদ্যারত্বের রচিত—
গুণালোকপ্রদা দোষ প্রদোষধবাস্তু-চলিকা ।
রাজতে পত্রিকা নাম গ্রামবাৰ্ত্তাপ্রকাশিক ।
১২৭৪ (?) সালের বৈশাখ মাস হইতে গ্রামবাৰ্ত্তাপ্রকাশিকা’র একটি পাক্ষিক সংস্করণও প্রকাশিত হয়। ১২৭৭ সালের বৈশাখ মাস হইতে পাক্ষিক পত্র সাপ্তাহিকে পরিণত হয় ।
নান। কারণে এই পত্রিকাখানি নির্দিষ্ট সময়ে প্রকাশিত হইতে পারে নাই। মাসিক গ্রামবাৰ্ত্তা’র উনবিংশ বৎসর পূর্ণ হয় ১২৮৮ সালের চৈত্র মাসে। ১২৮৯ সালের বৈশাখ হইতে উহার প্রচার বন্ধ হইয়া যায়।
সাপ্তাহিক ‘গ্রামবার্তা’র প্রচার প্রথম বন্ধ হয় ১২৮৬ সালে । জলধর সেন, প্রসন্নচন্দ্র বঙ্গ্যোপাধ্যায় ও অক্ষয়কুমার মৈত্ৰেয়ের পরিচালনে ১২৮৯ সালের বৈশাখ মাস হইতে সাপ্তাহিক গ্রামবার্তা পুনরায় প্রকাশিত হয়। এই সাপ্তাহিক সংস্করণ একেবারে বন্ধ হইয়া যায় ১২৯১ সালের আশ্বিন মাসে ।

